
განმარტებითი ბარათი 

 („სპორტის შესახებ“ საქართველოს კანონსა და „სახელმწიფო კომპენსაციისა და 
სახელმწიფო აკადემიური სტიპენდიის“ შესახებ საქართველოს კანონებში შესატანი 
ცვლილებების შესახებ კანონპროექტის თაობაზე) 

 

ა. ზოგადი ინფორმაცია კანონპროექტის შესახებ 

ა.ა კანონპროექტის მიღების მიზეზი 

  „სპორტისშესახებ“ და „სახელმწიფო კომპენსაციისა და სახელმწიფო აკადემიური 
სტიპენდიის შესახებ“ საქართველოს კანონებში შესაბამისი ცვლილებების შეტანის 
მიზეზს წარმოადგენს საქართველოშიზოგადად სპორტის, განსაკუთრებით კი უმაღლესი 
მიღწევების სპორტის წახალისების და კონკრეტულად განსაკუთრებული წარმატების 
მქონე სპორტსმენებისათვის მათი აქტიური სპორტული კარიერის შემდგომი ცხოვრების 
მინიმალური ფინანსური უზრუნველყოფის აუცილებლობა.  

 

ა.ბ. კანონპროექტის მიღების მიზანი 

ა.ბ.ა. კანონპროექტის მიზნის ზოგადი დახასიათება 

  წინამდებარე კანონპროექტის მიზანია საქართველოში მოღვაწე სპორტსმენებს, 
განსაკუთრებით კი უმაღლესი მიღწევების სპორტის, მათ შორის მომავალ 
წარმომადგენლებს შეექმნათ იმის სტიმული, რომ ზოგადად სპორტში არსებული 
რისკების მიუხედავად, სრულად და ბოლომდე უძღვნან თავი თავიანთ საქმეს. 
კანონპროექტით გათვალისწინებული ყოველთვიური სახელმწიფო კომპენსაციის 
არსებობა წარმოადგენს აღნიშნული პირების (აქტიური) სპორტული კარიერის 
შემდგომი ცხოვრების მინიმალური ფინანსირების გარანტიას და ასევე ‐ არა ბოლო 
რიგში ‐ საზოგადოების მხრიდან მათი დამსახურების ადეკვატურ დაფასებას.  

 

 

ა.ბ.ბ. იმ დადებითი შედეგების ერთობლიობა, რომელიც მიიღწევა კანონის მიღების 
შემდეგ.   

1) პროფესიონალური სპორტის და სპორტსმენების სათანადო დაფასება 



  არავისთვის იქნება გასაკვირი ის ფაქტი,თუ რაოდენ დიდ ძალისხმევას მოითხოვს 
პროფესიონალური სპორტი და მით უმეტეს ამ სფეროში წარმატების მიღწევა. ეს 
ყველაფერი დაკავშირებულია წლობით ოფლის ღვრასთან, თავგანწირვასთან,  ხშირ 
შემთხვევაში ოჯახისგან შორს ყოფნასთან.  შედეგი, ცხადია,  სანუკვარი მწვერვალების 
დაპყრობაა, რაც სპორტსმენის პიროვნულ „მე“-ს დაკმაყოფილებასთან ერთად სრულ 
თანხვედრაში მოდის საკუთარი ქვეყნის წარმატებასა და მისი სახელის მსოფლიო 
არენაზე გატანასთან. აქედან გამომდინარეობს ის ფაქტი, რომ სახელმწიფო სპორტს 
ეროვნულ საქმედ მიიჩნევს და კისრულობს ვალდბულებას მის გასავითარებლად. 

„სპორტის შესახებ“ საქართველოს კანონის 1 მუხლის მე-2 ნაწილის შესაბამისად, 
„სპორტი ემსახურება ერის გაჯანსაღებას, მოქალაქეთა ჯანმრთელობის განმტკიცებას, 
პატრიოტიზმს, ჰუმანიზმის სულისკვეთებით აღზრდას, შრომისა და სამშობლოს 
დაცვისათვის მომზადებას, ადამიანთა სიცოცხლის გახანგრძლივებას“. აღნიშნული 
მაგალითისმიმცემები პირველრიგში სწორედ პროფესიონალი სპორტსმენები არიან, 
რომელნიც მათ მიერ მიღწეული შედეგებით ყველა სხვა სიკეთესთან ერთად სტიმულს 
აძლევენ მომავალ სპორტსმენებს და ზოგადად საზოგადოებას უქმნიან ინტერესს 
სპორტული ცხოვრებისადმი.  

2)  სპორტის და სპორტული ცხოვრების პროპაგანდა 

  ნებისმიერი პროფესიის მიმზიდველობის და მისი მასობრიობის ერთ‐ერთი 
კრიტერიუმი განსაკუთრებით 21‐ე საუკუნის განვითარებულ ქვეყნებში გახლავთ ასე 
ვთქვათ, ის უკუგება, ფინანსური სარგებლის მიღების ნაწილში, რაც წარმოადგენს 
სპორტულიწარმატების პირდაპირპროპორციულ შედეგს. ზემოაღნიშნული ყველაზე 
უფრო მკვეთრად სწორედ სპორტისთვისაა დამახასიათებელი.  შესაბამისად, ეჭვგარეშეა 
ის ფაქტი, რომ მიზნობრივად და დასაბუთებულად, სახელმწიფოს მხრიდან 
დაფინანსების გაზრდა სპორტის ბიუჯეტის ნაწილში, იქნება ყველაზე უფრო 
თვალსაჩინო და შედეგიანი პროპაგანდა პროფესიონალური სპორტის, როგორც 
მასობრიობის ასევე შედეგიანობის გაზრდის კუთხით. 

3) სპორტული შედეგების დადებითი ზრდა და სპორტსმენთა აქტიურ სპორტში ყოფნის 
ვადის გახანგრძლივება. 

  დაკვირვებებმა აჩვენა, რომ სპორტსმენთა დაყოფა შეიძლება მრავალი 
კრიტერიუმის მიხედვით მოხდეს, რომელთა შორის ერთ-ერთი თვალსაჩინოა ე.წ. ,, 
ტალანტად,, და ,,შრომისმოყვარე,, სპორტსმენად კლასიფიკაცია. ტერმინთა შინაარსის 
უკეთ გაგების მიზნით დამატებით უნდა განვმარტოთ ის, რომ აქ ჩვენ ვგულისხმობთ 
სხვადასხვა თვისებების მაგ. ხასიათი, ფიზიკური ძალა, ტექნიკა და სხვკომპონენტების 
დაბადებით, გენეტიკურად შედარებით დიდ მოცულობით არსებობას პირველში, ვიდრე 
მეორე ტიპის სპორტსმენში. დიფერენცირების ეს მაგალითი იმის გასაგებად არის 



მნიშვნელოვანი, რომ სპორტსმენთა ნაწილის, განსაკუთრებით შრომისმოყვარეთა 
კატეგორიას,  რომელნიც ხშირ შემთხვევაში ყველა სპორტის სახეობის უმრავლესობას 
წარმოადგენენ, წარმატების მისაღწევად გაცილებით დიდი დრო სჭირდებათ. უმეტესად 
ეს ხდება მათი კარიერის მიწურულს, ანუ დროის იმ მონაკვეთში, როდესაც 
სპორტსმენისთვის უფრო მეტად ხდება აქტუალური ფიქრი იმაზე, თუ რა ფორმით 
უნდა გააგრძელოს მან სპორტისშემდგომი საქმიანობა. სწორედ ამ დროს იმ ფაქტის 
არსებობა, რომ მას გარკვეული ასაკის მიღწევის შემდეგ გარანტირებულად იცის, რომ 
ექნება თუნდაც პირველადი მოხმარების საგნების შესაძენად საჭირო თანხა,  უკვე 
მიღწეული შედეგიდან გამომდინარე, იგი უფრო მონდომებით, მოთმინებით და სრული 
კონცენტრაციით გააგრძელებს მიზნისკენ სწრაფვას და გამოიყენებს ყველაზე უფრო 
კარგ იარაღს გამარჯვების მიღწევაში, როგორიც არის გამოცდილება. ეს არის სწორედ ის 
პერიოდი, როდესაც ჭიდილი მიდის ერთის მხრივ, დაგროვილ გამოცდილებას და 
მეორეს მხრივ, ახალი წარუმატებლობის განცდას შორის რა დროსაც, უკვე მიღწეული 
შედარებით დაბალი შედეგიდან გამომდინარე სახელმწიფო სტიპენდია აუცილებლად 
შეასრულებს დამხამრე როლს გამოცდილებისა და ნებისყოფის გამარჯვების საკითხში, 
რაც თავის მხრივ საფუძველი იქნება ერთის მხრივ უფრო დიდი შედეგის მიღწევის, 
ხოლო მეორეს მხრივ უფრო ხანგრძლივი პერიოდით აქტიურს პორტში დარჩენის.  რაც 
შეეხება ამ უკანასკნელ ფაქტორს, ეს არა მარტო ამ კონკრეტული სპორტსმენისთვის, 
არამედ მომავალი თაობის სწრაფი და ეფექტური აღზრდის საქმეშიც თამაშობს 
მნიშვნელოვან როლს, რამეთუ უფროსი თაობის გამოცდილების გაზიარების 
შესაძლებლობა ერთ‐ერთი საჭირო და საუკეთესო გზა არის მომავალი თაობების 
წარმატების საქმეში.   

 

4) პროფესიონალ სპორტსმენთა სხვა სფეროში ადაპტაციის და საკუთარი თავის 
რეალიზების ხელშეწყობა. დანაშაულის პრევენცია.  

  როგორცდასაწყისსში იქნა აღნიშნული, პროფესიონალური სპორტი უდიდეს 
ძალისხმევას მოითხოვს. სპორტსმენი მთელ თავის ენერგიას და დროს საკუთარი თავის 
დახვეწას და პროფესიონალად ჩამოყალიბებას ახმარს.  ხშირია შემთხვევები,როდესაც 
სწორედ ამ ფაქტორის გამო ისინი ვერ იღებენ სხვა პროფესიულ ან უმაღლეს 
განათლებას, რისი არქონაც განსაკუთრებით თავს იჩენს სწორედა ქტიური სპორტული 
კარიერის დამთავრების შემდგომ. ამ დროს სპორტსმენი ხვდება მისთვის უცხო 
გარემოში, რომელშიც მან უნდა მოძებნოს ახალი გზა საკუთარი თავის და ოჯახის 
რჩენისთვის. ეს პროცესი ხშირ შემთხვევაში დიდ დროს მოითხოვს. აქედან გამოდინარე, 
სწორედ სახელმწიფო კომპენსაციის არსებობა გახდება მნიშვნელოვანი ფაქტორი 
გარდამავალი პერიოდით გამოწვეული უარყოფითი შედეგების მინიმალიზაცის 



კუთხით რამეთუ ერთის მხრივ სპორტსმენს არ ექნება საფიქრალი პირველადი 
მოთხოვნების დასაკმაყოფილებლად საჭირო ფინანსების მოძიება, რაც საშუალებას 
მისცემს სიმშვიდით და მაქსიმალური ჩართულობით მოახდინოს თავისი 
შესაძლებლობების კონცენტრირება ახლებურ ცხოვრების წესის ადაპტაციაზე, ხოლო 
მეორეს მხრივ, უჩნდება მადლიერების განცდა სახელმწიფოს წინაშე. ეს ორი ‐ 
ფინანსური და ფსიქოლოგიური ფაქტორი აუცილებლად შეასრულებს მნისვნელოვან 
როლს ყოველივე  ზემოაღნიშნული საკითხების დარეგულირებაში. ამავე 
დროს,აღსანიშნავია ის გარემოებაც, რომ თუ გადავხედავთ განვლილ პერიოდს, საკმაოდ 
ხშირია შემთხვევები, როდესაც ყოფილი სპორტსმენები სწორედ ზემოაღნიშნული 
პრობლემის მოსაგვარებლად მიმართავენ არაკანონიერ გზას, ანუ დანაშაულით 
მოპოვებული ფინანსური შემოსავალი და დანაშაულებრივ სამყაროში საკუთარი 
პიროვნების რეალიზება იწევს წინა პლანზე.  საყურადღებოა, რომ სპორტსმენის 
მხრიდან ეს მოვლენა აიხსნება სწორედ ელემენტარული ფინანსური შესაძლებლობის 
არქონისა და სოციალური უნარების დეფიციტის გამო. სწორედ ამიტომ 
აღნიშნულიკანონის მიღება ერთის მხრივ, ხელს შეუწყობს სპორტსმენთა პიროვნულ 
განვითარებას, მათი რესურსების მაქსიმუალურ ათვისებას და მეორეს მხრივ -
დანაშაულის პრევენციას. 

 

ა.გ. კანონპროექტის არსი 

წინამდებარე კანონპროექტი ითვალისწინებს შესაბამისი (განსაკუთრებული) 
სპორტული წარმატების (მიღწევების) მქონე სპორტსმენებისათვის, 30 წლის ასაკის 
მიღწევისა და მათი (აქტიური) სპორტული კარიერის დასასრულის შემდეგ 
ყოველთვიური სახელმწიფო კომპენსაციის გაცემას. წინამდებარე კანონპროექტით 
გათვალისწინებულია ცვლილებები საქართველოს კანონში „სპორტის შესახებ“ და 
„სახელმწიფო კომპენსაციისა და სახელმწიფო აკადემიური სტიპენდიის შესახებ“. 
         უნდა აღინიშნოს, რომ 
კანონპროექტის მიღების საფუძველს ზემოაღნიშნული აუცილებლობისა და 
საზოგადოებრივი ინტერესის გარდა, წარმოადგენს ასევე საქართველოს ონსტიტუციასა 
და სხვა საკანონმდებლო აქტებში არსებული დებულებები: საქართველოს 
კონსტიტუციის 341 მუხლის შესაბამისად, სახელმწიფო საგანმანათლებლო 
დაწესებულებებთან, სპორტულ გაერთიანებებთან თანამშრომლობით ხელს უწყობს 
მოზარდთა და ახალგაზრდობის ფიზიკურ აღზრდას, სპორტში მათ ჩართვას. 
კონსტიტუციის ხსენებული ნორმა შეიცავს სახელმწიფო მიზნის შესახებ დებულებას. 
ამგვარად, სპორტის განვითარება წარმოადგენს სახელმწიფოს კონსტიტუციურ მიზანს 
და შესაბამისად სახელმწიფო ვალდებულია ხელი შეუწყოს სპორტის განვითარებას; 



საქართველოს კანონი „სპორტისშესახებ“ ითვალისწინებს სპორტსმენებისათვის 
შესაბამისი შეღავათებისა და სოციალური დახმარების გაცემის შესაძლებლობას,  ასევე 
სპორტის დაფინანსებას სახელმწიფოს მხრიდან. „სპორტის შესახებ“ საქართველოს 
კანონის შესაბამისი ნორმებისმიხედვით, სახელმწიფო ხელს უწყობს და ზრუნავს 
სპორტის განვითარებაზე და ამ მიზნით ითვალისწინებს საბიუჯეტო დაფინანსებას; 
სპორტის განვითარებისათვის გამოყოფილი სახსრები ცალკე მუხლით აისახება 
სახელმწიფო და ადგილობრივ ბიუჯეტებში; სახელმწიფო ხელს უწყობს სპორტის 
განვითარებას სპორტის მატერიალურ‐ტექნიკური ბაზის გაფართოებით, სათანადო 
დაფინანსებით, გარანტიებით, სპორტსმენებისა და ამ დარგის სპეციალისტების 
მორალურიდამატერიალური წახალისებით.       
     ყველა ზემოთხსენებული ნორმიდან გამომდინარე, 
ცალსახაა, რომ სახელმწიფოს ეკისრება ვალდებულება პირველ ყოვლისა, ფინანსურად 
დაუჭიროს მხარი სპორტსმენებს, განსაკუთრებით ეს ეხება იმპროფესიონალ 
სპორტსმენებს, რომელთაც აქვთ შესაბამისი მიღწევები, უპირველეს ყოვლისა, 
საერთაშორისო ასპარეზზე.             

  არსებული საკანონმდებლო რეგულაციის მიუხედავად, კანონმდებლის მიერ 
შექმნილი მოწესრიგება მაინც არ აკმაყოფილებს იმ სტანდარტებს, რომელთა არსებობაც 
აუცილებელია სპორტის განვითარების ეფექტურად ხელისშეწყობაში. სახელმწიფო 
უნდა დაეხმაროს სპორტს, რადგანაც სპორტის განვითარება, სპორტული ცხოვრების 
პროპაგანდა წარმოადგენს საზოგადოების სასიცოცხლო ინტერესს და სახელმწიფოს 
კონსტიტუციურ მიზანს.                     

ბ. კანონპროექტის ფინანსური დასაბუთება 

ბ.ა) კანონპროექტის მიღებასთან დაკავშირებული აუცილებელი ხარჯების 
დაფინანსების წყარო. 

კანონპროექტი ითვალისწინებს ყოველთვიური სახელმწიფო კომპენსაციის გაცემას იმ 
პირებზე, რომლებზეც აღნიშნული კანონპროექტის მიღებამდე არ გაიცემოდა 
ყოველთვიური სახელმწიფო კომპენსაცია, შესაბამისად, კანონპროექტის მიღება 
გამოიწვევს სახელმწიფო ბიუჯეტიდან შესაბამისი დამატებითი ხარჯების გაღებას. 

 

ბ.ბ) კანონპროექტის გავლენა ბიუჯეტის საშემოსავლო ნაწილზე  

კანონპროექტი გრძელვადიან პერიოდში გავლენას იქონიებს ბიუჯეტის საშემოსავლო 
ნაწილზე, რადგანაც კანონპროექტის ერთ‐ერთი შედეგი იქნება სპორტის 
პოპულარიზაცია, რამაც უნდა გამოიწვიოს მეტი ადამიანის ჩართვა სპორტულ 



ცხოვრებაში და შესაბამისად გრძელვადიანად შესაბამისი სპორტული კავშირებისაგან 
მეტი შემოსავლის მიღება.  

 

ბ.გ) კანონპროექტის გავლენა ბიუჯეტის ხარჯვით ნაწილზე 

კანონპროექტი გამოიწვევს ბიუჯეტის ხარჯვითი ნაწილის ცვლილებას. აღნიშნული 
ცვლილება დაკავშირებული იქნება შესაბამისი მიღწევების მქონე ყოფილი 
სპორტსმენებისათვის ყოველთვიურად გამოსაყოფი სახელმწიფო კომპენსაციასთან, 
რომლისთვისაც სახელმწიფო ბიუჯეტიდან უნდა გამოიყოს 1 000 000-1 2000 000 
ლარამდე თანხა.  

 

 

ბ.დ) სახელმწიფოს ახალი ფინანსური ვალდებულებები 

კანონპროექტის მიღება გამოიწვევს სახელმწიფოს მიერ ახალი ფინანსური 
ვალდებულებების კისრებას, ზემოაღნიშნული თანხების ფარგლებში. 

 

ბ.ე) კანონპროექტის მოსალოდნელი ფინანსური შედეგები იმ პირთათვის, რომელთა 
მიმართაც ვრცელდება კანონპროექტის მოქმედება 

კანონპროექტის მიღება გამოიწვევს კანონით განსაზღვრული შესაბამისი 
მიღწევებისმქონე ყოფილი სპორტსმენების ცხოვრების დონის მკვეთრ გაუმჯობესებას 
და წარმოადგენს მათთვის აუცილებელი ფინანსური უსაფრთხოების ფაქტობრივად 
ერთადერთ წყაროს.  

ბ.ვ) კანონპროექტით დადგენილი გადასახადის, მოსაკრებლის ან სხვა სახის 
გადასახდელის ოდენობა და ოდენობის განსაზღვრის პრინციპი 

კანონპროექტი არ ითვალისწინებს გადასახადის, მოსაკრებლის ან სხვა სახის 
გადასახდელის დაწესებას.  

 

ბ.გ) კანონპროექტის მიმართება საერთაშორისო სამართლებრივ სტანდარტებთან 

კანონპროექტის მიღება არეწინააღმდეგებას აერთაშორისო სამართლებრივ 
სტანდარტებს. 



 

ბ.გ.ა) კანონპროექტის მიმართება ევროკავშირის დირექტივებთან 

კანონპროექტისმიღება არ ეწინააღმდეგება ევროკავშირის დირექტივებს. 

 

ბ.გ.ბ) კანონპროექტის მიმართება საერთაშორისო ორგანიზაციებში საქართველოს 
წევრობასთან დაკავშირებულ ვალდებულებებთან 

კანონპროექტი არ ეწინააღმდეგება საერთაშორისო ორგანიზაციებში საქართველოს 
წევრობასთან დაკავშირებულ ვალდებულებებს. 

 

ბ.გ.გ) კანონპროექტის მიმართება საქართველოს ორმხრივ და მრავალმხრივ 
ხელშეკრულებებთან 

კანონპროექტი არ ეწინააღმდეგება საქართველოს ორმხრივ და მრავალმხრივ 
ხელშეკრულებებს. 

 

გ. კანონპროექტის მომზადების პროცესში მიღებული კონსულტაციები 

გ.ა. სახელმწიფო, არასახელმწიფო ან/და საერთაშორისო ორგანიზაცია/დაწესებულება, 
ექსპერტები, რომლებმაც მონაწილეობა მიიღეს კანონპროექტის შემუშავებაში, ასეთის 
არსებობის შემთხვევაში. 

კანონპროექტის შემუშავებაში მონაწილეობას იღებდნენ სამართლის ექსპერტები, და 
პროფესიონალური სპორტის წარმომადგენლები. 

გ.ბ. კანონპროექტის შემუშავებაში მონაწილე ორგანიზაციის (დაწესებულების) ან/და 
ექსპერტის შეფასება კანონპროექტისმიმართ, ასეთის არსებობის შემთხვევაში. 

‐‐‐‐‐‐‐‐‐‐‐‐‐‐‐‐‐‐‐‐‐‐‐‐‐‐‐‐‐‐‐‐‐‐‐‐‐‐‐‐‐‐‐‐‐‐‐‐‐‐‐‐‐‐‐‐‐‐‐‐‐‐‐‐‐‐‐‐‐‐‐‐‐‐‐‐‐‐‐‐‐‐‐‐‐‐‐‐ 

დ. კანონპროექტის ავტორი 

კანონპროექტის ავტორები არიან დავით ქევხიშვილი და დოქტ. როინ მიგრიაული 

ე. კანონპროექტის ინიციატორი 

საქართველოს მოქალაქეები. 30 000 (ოცდაათი ათასი) მოქალაქის ხელმოწერა. 



 
 


